
 

 

Ulvik fjellstyre - Pb. 2, 5731 Ulvik - E-post: ulvik@fjellstyrene.no - Tlf: 949 78 534 - Org.nr. 975 692 442 

 

Møtebok for Ulvik fjellstyre 
 

Stad: Møterom hjå Hardanger Energi, Ulvik 

Dato: 14.11.2023 

Klokkeslett: 18:00 – 21:30 

 

Tilstades på møtet 
Medlemer:  

Knut Sygnestveit, Stig Yngve Røkenes, Atle Ulgenes, Kåre Olai Solheim,  

Johannes Sponheim  

Forfall:  

Sekretær: Ole Rune Røkenes 

 

Saker til styremøtet: 

25/23: Meldingar 

26/23: Orientering v/styreleiar 

27/23: Orientering v/sekretær 

28/23: Søknad frå hyttestyret for Kaldavasshytta om flytting av fisk og 

prøvefiske i Kaldavatni 

29/23: Innløysing av årleg erstatningsbeløp frå Hafslund Eco 

30/23: Ervervsløyver, bruk av snøskuter 

31/23: Presisering av formuleringa «bag limit» i samband med småviltjakt 

32/23: Eventuelt 

 

Publisert: 29.11.2023  

 

Underskrifter 

 

Me stadfestar at møteboka er rett: 

    

Knut Sygnestveit/s/         Stig Yngve Røkenes/s/        Atle Ulgenes/s/ 

      

Kåre Olai Solheim/s/  Johannes Sponheim/s/ 

mailto:ulvik@fjellstyrene.no

25/23: Meldingar 

Saksdokument: 

Postjournal: 

 

2023.25.05-001.1. Hardangervidda villreinutval - Innspel til Stortingsmelding om villrein 

2023.25.05-011.5. Fjellstyra på Hardangervidda AS - Invitasjon til styremøte og generalforsamling. 12.06.2023 

2023.27.05-434.4. Ulvik fjellstyre - Uttale til Ulvik herad, søknad om utbedring av mur på Rallarvegen v/Grjotrust, juni 2023 

2023.28.05-354.0. Ulvik fjellstyre - Uttale til Statskog i samband med bygging av master for fiberkabel v/Langavatnet, Ulvik SA 

2023.01.06-434.4. Ulvik herad - Landingsløyve for helikopter (1 dag) Kaldavasshytta, august 2023, Jostein Minde 

2023.01.06-434.4. Ulvik herad - Landingsløyve for helikopter, Statnett. Riving av hytte v/Inste Kvilinganutvatnet, Grjotrust 

2023.01.06-652.1. Vestland fylkekommune - Løyve til utsett av fisk i Kvilinganutvatnet. 

2023.01.06-433.2. Statsforvaltaren i Vestland - Løyve til gjennomføring av maratonløp - Dynafit Hardangerjøkulen Ultra 

2023.01.06-012.1. Ulvik fjellstyre - Møtebok frå møte i Ulvik fjellstyre, 25.05.2023 

2023.02.06-652.1. Vestland fylkekommune - Løyve til utsett av fisk i Sanddalsvatnet, og tjørn nv for st. Finsenut 

2023.08.06-434.4. Ulvik fjellstyre - Søknad til Ulvik herad om landingsløyve for helikopter, utsett av fisk i Ulvik statsallmenning, 2023 

2023.09.06-012.1. Øvre Nummedal fjellstyre - Møtebok frå møte i ØN fjellstyre 01.06.2023 

2023.12.06-012.1. Røldal fjellstyre - Møtebok frå møte i Røldal fjellstyre 01.06.2023 

2023.13.06-434.4. Ulvik herad - Løyve til motorferdsel ifm utbedring av mur på Rallarvegen v/Grjotrust. 

2023.21.06-612.5. Hardangervidda villreinutval, dispensasjon frå Hjorteviltforskrifta, ifm villreinjakta 2023. 

2023.22.06-001.5. Villreinnemnda for Hardangervidda - Informasjon om villreinjakta på Hardangervidda, 2023. 

2023.28.06-612.5. Hardangervidda villreinutval - Avtale om kalve- og strukturtelling på Hardangervidda 2023. 

2023.06.07-434.4. Ulvik herad - Landingsløyve ifm rehabilitering av bygg i Dyrahola og Kvilinganutvatnet, Ulvik fjellstyre 

2023.07.07-434.4. Bane Nor - Køyreløyver Haugastøl-Finse for reinsjegrar. Reinsjakta 2023. 

2023.08.07-012.1. Øvre Nummedal fjellstyre - Møtebok frå generalforsamling FH, 12.06.2023 

2023.08.07-012.1. Øvre Nummedal fjellstyre - Møtebok frå generalforsamling FH, 12.06.2023 

2023.17.07-012.1. Ulvik fjellstyre - Møtebok frå møte i Ulvik fjellstyre, 09.07.2023 

2023.20.07-434.4. Ulvik herad - Køyreløyve Finse - Grjotrust, Arne og Mai Os, aug-sept 2023 

2023.20.07-434.4. Ulvik herad - Køyreløyve Sandå - Lågheller ifm vedlikehaldsarbeid Rallarvegen, Melcon AS, hausten 2023 

2023.20.07-434.4. Ulvik herad - Køyreløyve Sandå - Fagernut, villreinjakta 2023. Per Are Halstensgård 

2023.26.07-434.4. Ulvik herad - Køyreløyve Sandå - Slirå. Vedlikehaldsarbeid Slirå rallarbrakke, Vestland f.kommune, aug-sept 2023 

2023.08.08-434.4. Ulvik herad - Revidert landingsløyve ifm rehabilitering av bygg i Dyrahola og Kvilinganutvatnet, Ulvik fjellstyre 

2023.09.08-434.4. Ulvik herad - Køyreløyve Haugastøl-Finse-Myrdalssvingane, sanering av radiohytter langs jernbanen, Ø. Bidne, aug-sept 23 

2023.09.08-652.1. Hyttestyret Kaldavasshytta - Søknad om flytting av fisk frå elv tilknytta Kaldavatni til Kaldavatni (el-fiske), v/Hyttestyret 

2023.09.08-434.4. Ulvik herad - Køyreløyve Haugastøl-Lågheller, til hytte t/r 13 og 17.08.2023. Henriette Rolland.  

2023.15.08-612.1. Villreinutvalet for Nordfjella - Jegerinformasjon for Nordfjella 2023. 

2023.17.08-434.4. Ulvik herad - Køyreløyve med ATV Sandå - Grjotrust i samband med forskningsprosjekt 28.08 - 01.09, NINA v/ E. F. Kleiven 

2023.17.08-434.4. Ulvik herad - Køyreløyve Finse - Lågheller i samband med reinsjakt og sauesanking, inntil 3 turar, 2008-0110.23 J. Sponheim 

2023.18.08-434.4. Ulvik herad - Køyreløyve Sandå - Lågheller i samband med reinsjakt, inntil 2 turar, 28.08 - 20.09.2023. Rebecca Havre 

2023.18.08-434.4. Ulvik herad - Køyreløyve Sandå - Lågheller i samband med reinsjakt, inntil 3 turar, 28.08 - 20.09.2023. Marius M. Kongsland 

2023.23.08-434.4. Voss utferdslag - Rapport etter transport med helikopter til Kaldavasshytta, Ulvik SA, 19.08.2023. 

2023.07.09-035.2. Ulvik herad - Rapport etter branntilsyn 06.09.2023, Finsebyen 37 (Finsebu) 

2023.11.09-612.9. Eidfjord fjellstyre - Tiltak for å bedre reinens tilgang til kalvingsområde og vår- og sumarbeite på nordvestvidda 

2023.20.09-434.4. Ulvik herad - Køyreløyve Finse-Lågheller, til hytte t/r 29.09 og 01.10.2023. Henriette Rolland (tur i august avlyst) 

2023.20.09-434.4. Ulvik herad - Køyreløyve Finse - Lågheller i samband innkøring av utstyr til hytte 01-08.10. Johanne Luhr 

2023.25.09-030.0. Ulvik fjellstyre - Avtale med Hafslund Eco Vannkraft AS om midlar og framtidig ansvar for bru i Oksabotn, Ulvik SA. 

2023.28.09-434.4. Ulvik Røde Kors hjelpekorps - Søknad til Ulvik fjellstyre om erversløyve for snøskuter og ATV, 2024-2027, v/A. K. Utne 

2023.05.10-434.4. Ulvik fjellstyre - Tillatelse til landing med helikopter ifm 5G-installasjon på mast nord for Finse. Veke 41, 2023 

2023.16.10-044.4. Ulvik fjellstyre - Brev vedr opprydding rundt stølshus i Hansbu, Ulvik SA. K. Vestrheim. 

2023.16.10-434.4. Ulvik herad - Søknad om ervervløyve for snøskuter, perioden 2024-2027, Ove Henry Sævartveit 

2023.16.10-434.4. Ulvik herad - Søknad om ervervløyve for snøskuter, perioden 2024-2027, Erling Nesbø 

2023.16.10-434.4. Ulvik herad - Søknad om ervervløyve for snøskuter, perioden 2024-2027, Hotel Finse 1222 AS v/H. Håland 

2023.16.10-434.4. Ulvik herad - Søknad om ervervløyve for snøskuter, perioden 2024-2027, Jon Erik Fadnes 

2023.16.10-434.4. Ulvik herad - Søknad om ervervløyve for snøskuter og ATV, perioden 2024-2027, Ulvik Røde kors hjelpekorps v/A. K. Utne 

2023.16.10-434.4. Ulvik herad - Søknad om næringløyve for snøskuter og ATV, perioden 2024-2027, Ulvik Røde hjelpekorps v/A. K. Utne 

2023.21.10-001.5. Hardangervidda villreinutval - Invitasjon til haustmøte, 17-18.11.2023 

2023.24.10-434.4. Ulvik herad - Søknad om ervervløyve for snøskuter, perioden 2024-2027, Geir Skogeng 

2023.24.10-434.4. Ulvik herad - Søknad om ervervløyve for snøskuter, perioden 2024-2027, Ivar Osa 

2023.24.10-434.4. Ulvik herad - Søknad om ervervløyve for snøskuter, perioden 2024-2027, Jøklagutane v/Kjell Magne Tangen 

2023.24.10-434.4. Ulvik herad - Søknad om ervervløyve for snøskuter, perioden 2024-2027, Finse skisenter v/Asbjørn Skjøthaug 

2023.24.10-434.4. Ulvik herad - Søknad om ervervløyve for snøskuter, perioden 2024-2027, Eirik Nordahl Pedersen 

2023.24.10-434.4. Ulvik herad - Søknad om køyring med snøskuter Finse-Ramnaberghytta, ifm arbeid 0102-3105.24, Finse1222 v/Håland 

2023.25.10-035.2. Den norske turistforening-Forespørsel til Ulvik fjellstyre om bruksendring på naust til badstu,naust Finsevatn v/Reiten DNT 

2023.30.10-145.9. Sparebankstiftinga Hardanger - Tildeling av midlar frå Sparebankstiftinga Hardanger - naust Kvilinganutvatnet 

2023.03.11-035.2. Ulvik fjellstyre – Svar til DNT på forespørsel om bruksendring på naust til badstu, naust ved Finsevatn 
 

 

Saksutgreiing: 

Orientering v/sekretær om saker og aktivitet sidan sist møte i fjellstyret 25.05.2023 og fram til 

dags dato. 

 

Framlegg til vedtak: 

Inga framlegg til vedtak. 

___________________________________________________________________________ 

Referat:  

Sekretær gjekk gjennom meldingane, og orienterte om saker og aktivitetar sidan sist møte den 

25.05.23.  

 

Vedtak (sak 25/23): 

Fjellstyret tok gjennomgangen til etterretning. 

26/23: Orientering v/styreleiar 

Saksdokument: 

 

Saksutgreiing: 

Orientering v/styreleiar. 

 

Framlegg til vedtak: 

Inga framlegg til vedtak. 

___________________________________________________________________________ 

Referat: 

- Styreleiar orienterte om avtale med Hafslund Eco om istandsetjing av hengjebrua i 

Oksabotn, Ulvik SA.  

- Styreleiar orienterte om møte i Finseforum. Det er viktig for Ulvik fjellstyre å delta på 

desse møta i framtida. Det er mange aktørar med ulike rollar i Finsesamfunnet. Det er 

derfor viktig at Ulvik fjellstyre med si rolle og sitt mandat i framtida er representert.  

- Styreleiar orienterte om utbedringsarbeid på vegen til Langavatnet og Rundavatnet. 

Det meste av arbeidet er gjort. Vegen frå Statkrafthytta til Rundavatnet er vesentleg 

oppgradert. Noko asfalteringsarbeid gjenstår. 

- Styreleiar orienterte om utsett av fisk i Ulvik statsallmenning i august 2023. 

 

Vedtak (sak 26/23): 

Fjellstyret tok gjennomgangen til etterretning. 

 

27/23: Orientering v/sekretær 

Saksdokument: 

 

 

Saksutgreiing: 

Orientering v/sekretær. 

 

Framlegg til vedtak: 

Inga framlegg til vedtak. 

___________________________________________________________________________ 

Referat: 

Sekretær orienterte om aktuelle saker og aktivitetar gjennom sommar og haust. 

- Sekretær orienterte om arbeid med fjellstyrehyttene, og fiske- småvilt- og jaktoppsyn i 

Ulvik statsallmenning. 

- Sekretær orienterte kort om salsinntekter hittil i 2023. Det vert lagt fram 

økonomirapport for månadane januar-november på neste møte i fjellstyret den 

08.12.2023. 

- Sekretær orienterte om arbeid med istandsetjing av naust ved Kvilinganutvatet. 

Arbeidet vart utført 11-17 august. Ein god del av bygget vart teke ned. Så vart bygget 

retta opp. Tak og innvendig konstruksjon vart så forsterka. Deretter vart naustet bygd 

opp att steg for steg. Det er i tillegg sett på fleire wire-forsterkningar som er festa i 

fjell. Naustet står ulåst slik at fjellfolk fritt kan nytta båten.   

- Sekretær la fram behov for oppgradering av Dyrahola. Det er behov for å skifte 

bordkledning/vindauge på vegg mot sør og aust. Fjellstyret vil kome tilbake til nærare 

plan og prioriteringar, herunder omsynet til fristar for å søkje om midlar til tiltaket.  

- Statsnett si hytte ved Inste Kvilinganutvatnet er no teke ned. Arbeidet med riving vart 

gjort over ein periode på ca 14 dagar i slutten av juni og byrjinga av juli månad. 

- Ulvik fjellstyre, saman med fleire andre fjellstyre i landet er no tilknytta eit prosjekt i 

regi av Handelens miljøfond der ein skal jobba med å få eigarlause plastbåtvrak vekk 

frå naturen.  

- Sekretær orienterte om småviltjakt 2023: 

Det er så langt seld 201 jaktkort. Fellingar så langt; 109 fjellryper, 8 liryper, 5 hare. 

 

- Villreinjakta 2023. Sekretær orienterte om fellingsresultat for Nordfjella: 

 

 

 

 

 

Kvote: 80 dyr 

Totalt felt: 44 dyr (bukk 1 ½ år, alternativt kan det fellast kalv) 

Fellingsprosent: 55% 

Felling Ulvik: 1 bukk 

Felling Ulvik totalt ifm samjakt: 3 bukkar 

 
 

Villreinområde Nordfjella 

Totalt areal 988076 

Felt hannkalv 0 

Felt hann 1½ år 2 

Felt eldre hann 36 

Felt hunnkalv 3 

Felt hunn 1½ år 0 

Felt eldre hunn 3 

FELLINGSRESULTAT I NORDFJELLA VILLREINOMRÅDE,  
JAKTA 2023. FORDELING PÅ KOMMUNE 

 
 
Sone 2 Hol                           Aurland  Ulvik  SUM  
Bukk vaksen  20                                                       15  1  36  
Bukk 1 ½ år  1 1  -  2  
Bukkekalv  - -  -  0  
Simle vaksen  3 -  -  3  
Simle 1 ½ år  1 -  -  1  
Simlekalv  - 2  -  2  
SUM FELT  25 18  1  44  

Fellingskvote  41 28  11  80  
Felt % av kvote  53,8% 64,3 %  9,1 %  55,0 %  

 
 
 

- Sekretær orienterte om fellingsresultat for Hardangervidda villreinområde: 

Totalt felt: 414 dyr 

Kvote: 4000 dyr (vaksen bukk 2,5 år og eldre) 

Fellingsprosent: 10,4% 

Fellingar på Ulvik-kort HA291: 8 dyr 

Hannkalv: 1 

Hunnkalv: 3 

1 ½ år bukk: 2 

1 ½ år simle: 2 

2 ½ år bukk: 394 

2 ½ simle: 12 

 
Vedtak (sak 27/23): 

Fjellstyret tok gjennomgangen til etterretning. 

 

 

28/23: Søknad frå hyttestyret for Kaldavasshytta om flytting av fisk og 

prøvefiske i Kaldavatni 

Saksdokument: 

- Søknad av 09.08.2023 frå hyttestyret for Kaldavasshytta om flytting av fisk frå elv 

tilhøyrande Kaldavatni ved hjelp av el-fiske og prøvefiske med garn i Kaldavatni. 

Saksutgreiing: 

Ulvik fjellstyre har motteke søknad frå hyttestyret for Kaldavasshytta om flytting av fisk 

(aure) frå elv tilhøyrande Kaldavatni ved hjelp av el-fiske og prøvefiske med garn i 

Kaldavatni. Det er ca 15 år sidan sist det vart sett ut fisk i Kaldavatni. Det er i følgje søkjar 

noko avgrensa gyting og tilvekst av fisk, men likevel for lite i såpass store vatn. Hyttestyret 

som består av 5 personar, ynskjer å ta på seg ansvaret med å få meir fisk i vatna og ber om å 

få utføre el-fiske i elva nedanfor og flytta denne fisken opp i Kaldavatni. Voss Klekkeri vil stå 

for el-fisket. Søkjar ber om å få flytta inntil 300 fisk annakvart år som vert fordelt i begge 

Kaldavatni i ein periode over 10 år. Vidare søkjer hyttestyret ved dei 5 medlemmane (som 

utanbygdsbuande) om å få fiska med garn, nærare bestemt over 4 døgn med inntil 4 garn kvart 

år i perioden 01.08 – 15.09. Dette er ynskjeleg for å fylgja med på bestandsutviklinga. 

Hyttestyret for Kaldavasshytta (saman med Voss utferdslag) vil dekkja alle kostnader knytta 

til tiltaket. Hyttestyret vil dessutan senda årleg rapport til Ulvik fjellstyre om antal fisk som er 

sett ut, antal fanga fisk, storleik og kondisjon. 

Ulvik fjellstyre meiner søknaden er grundig, informativ og beskriv gode tiltak når det gjeld 

god kultivering med målsetjing å få opp bestanden av aure i Kaldavatni. Antalet fisk er 

avgrensa og vil etter fjellstyret si vurdering ikkje innebere risiko for at for mykje fisk vert sett 

ut. 

 

Tiltak med bruk av el-fiske er ein vanleg brukt metode for å fange/flytte fisk. Flytting av fisk 

er søknadspliktig. Ulvik fjellstyre som forvaltar av fiskerettane vil stå som søkjar. 

Fjellstyret meiner det er riktig å utarbeide skriftleg avtale mellom partane der detaljar rundt 

tiltaket kjem fram. Utanom noko administrativt arbeid med søknad og avtale, vil ikkje Ulvik 

fjellstyre ha kostnader knytta til tiltaket.  

 

 

Framlegg til vedtak: 

Ulvik fjellstyre er positiv til tiltaket og innvilgar søknaden slik den ligg føre.  

  

Det vert sett opp skriftleg avtale (v/ sekretær) mellom Ulvik fjellstyre og Hyttestyret for 

Kaldavasshytta der alle naudsynte detaljar vil gå fram. 

 

_________________________________________________________________________ 

Referat: 

Sekretær gjekk gjennom saka og framlegg til vedtak. Styret påpeikte at skriftleg avtale må 

vere god slik at fjellstyret har mogelegheit til å fylgje opp tiltaket undervegs, herunder å 

kunne justere tiltaka undervegs. 

 

Vedtak (sak 28/23): 

Framlegg til vedtak vart einstemmig vedteke. 

29/23: Innløysing av årleg erstatningsbeløp frå Hafslund Eco 

Saksdokument: 

- Epost frå Hafslund Eco. 

 

Saksutgreiing: 

Ulvik fjellstyre har motteke førespurnad frå Hafslund Eco (tidlegare Oslo Lysverker) om 

innløysing av eit årleg erstatningsbeløp som ein eingongssum. Erstatningsbeløpet har sin 

bakgrunn i tap av beite i samband med regulering av Ustekveika-vassdraget. Tap av beite vart 

den gong skjønnsbereikna til 5da etter heving av vannstand i Finsevatnet. Årleg 

erstatningssum som Ulvik fjellstyre får utbetalt er pr 2023 kr. 1120,50. Beløpet har gjennom 

åra vorte indeksregulert. Iht forskrift kan ekspropiant eller grunneigar krevje årleg beløp 

innløyst med eit eingongsbeløp (dersom årleg utbetaling er under kr. 5 000,-). Dette vil for 

Ulvik fjellstyre sin del utgjere i overkant av kr. 30 000,-. 

 

Framlegg til vedtak: 

Eingongsbeløpet vert utbetalt til Ulvik fjellstyre. Sekretær tek kontakt med Hafslund Eco og 

avtalar utbetaling. Då endeleg beløp må fastsetjast, melder sekretær tilbake til fjellstyret når 

endeleg utbetalingssum føreligg.   

 

_________________________________________________________________________ 

 

Referat: 

Sekretær gjekk gjennom saka. Endeleg innløysingssum ligg no føre. Denne vert kr. 31 725,-.  

  

Vedtak (sak 29/23): 

Framlegg til vedtak vart einstemmig vedteke.  

 

30/23: Ervervsløyver - bruk av snøskuter 

Saksdokument: 

 

Saksutgreiing: 

Resymé etter fjellstyret si handsaming av saka i 2019: 

Ulvik fjellstyre hadde denne saka til handsaming i forkant av handsaming av søknader om 

ervervsløyver for snøskuter for perioden 2019-2023. Fjellstyret sendte den gong 

bekymringsmelding til Ulvik herad om aukande trafikk med snøskuter på Finse med 

tilgrensande område og særleg vestover mot Hallingskeid. Fjellstyret meinte i 2019 at antalet 

søknader var høgt og ynskte derfor å redusere antalet løyver. Vidare påpeikte fjellstyret at 

mange søkjarar ikkje bur eller har tilknytning til området og at ein derfor ikkje fann det 

naturleg å finne desse på liste over løyvehavarar. Styret meinte og at privatpersonar tilknytt 

Finse som har behov for skutertransport, kan søkje om enkeltløyve eller nytte 

næringsdrivande på Finse med ervervsløyve. Personar som driv næringsverksemd bør ha 

ervervsløyve som i dag. 

  

Ulvik fjellstyre har (pr 06.11.2023) motteke 11 søknader om ervervsløyve for snøskuter. 

Søknadene er vidaresendt frå Ulvik herad og Ulvik fjellstyre gjev uttale i saka. Det har 

tidlegare vorte gjeve løyve for fire år om gongen ved at denne har fulgt den fireårige 

valperioden.  

 

Me står no i ei tid der tid fokus på dei framtidige levekåra til villreinen er særs viktig. Reinen 

sin arealbruk herunder barrierer for nytting av areal, samt forstyrrelsar gjennom menneskeleg 

aktivitet er viktige faktorar. Komande Stortingsmelding om villrein, Kvalitetsnorm for villrein 

med tilhøyrande tiltaksplanar for å betre vilkåra for reinen, underbyggjer kor viktig dette 

arbeidet er både for overordna myndigheiter og for dei lokale forvaltningsmyndigheitene. 

Ulvik fjellstyre har areal med tilhøyrande ansvar innanfor to villreinområde, Hardangervidda 

villreinområde (sør for Rallarvegen og Moldåni) og Nordfjella villreinområde (nord for 

Rallarvegen og Moldåni). Ulvik fjellstyre har eit viktig ansvar for å ivareta villreinen sine 

levekår no, men også i framtida. Bruk av snøskuter i fjellet inneber fare for at villreinen vert 

uroa. Slik bruk inneber også ein potensiell forstyrrelse av andre viltlevande artar som f. eks 

fjellrypa. Ettervinteren og tidleg vår er ei særs sårbar tid for fjellrypa. Rypesteggane etablerer 

seg på snøfrie fjellrabbar på denne tida, og det er totalt sett viktig at bestanden får mest 

mogeleg ro gjennom denne perioden.  

 

Ulvik fjellstyre opprettheld den same bekymringa som i 2019 som omhandlar den samla høge 

skutertrafikken på Finse og tilgrensande område. Antalet søknader er framleis høgt, og 

fjellstyret meiner derfor at antalet nye løyver bør reduserast. Mange søkjarar bur ikkje eller 

har tilknytning til området, og at ein finn det derfor ikkje riktig å innvilge løyve for desse. 

Fjellstyret meiner at privatpersonar tilknytt Finse som har behov for skutertransport, kan søkje 

om enkeltløyve eller nytte næringsdrivande på Finse med ervervsløyve. Fjellstyret ser at 

snøskutertransport isolert sett har ein klar nytteverdi for å få fram naudsynt utstyr, ved og 

proviant til hytter/bygg i Ulvik statsallmenning. Personar som driv næringsverksemd bør 

derfor ha ervervsløyve som i dag. 

  

Slik det framgår i utgreiinga over, bør antalet nye løyver reduserast.  

 

Fokus på villreinen sine leveområde, herunder allereie varsla tiltak for å begrense ferdsel, 

tilseier at ein denne gongen ikkje bør innvilge løyver med lang tidshorisont, dvs over fire år. 

Ulvik fjellstyre meiner det no er riktig å gje ervervsløyver for ein meir avgrensa tidsperiode, 

dette vil seie for to år.   

 

All køyring må avgrensast til eit minimum og fylgje faste traséar. Det skal ikkje køyrast i 

område der villrein held seg. Løyvehavar skal i forkant av køyringa sjekke om det er villrein i 

området der køyringa er planlagt.  

Framlegg til vedtak: 

Uttale frå Ulvik fjellstyre vert sendt Ulvik herad i forkant av politisk handsaming. 

___________________________________________________________________________ 

Referat: 

Sekretær gjekk gjennom saka.  

 

Vedtak (sak 30/23): 

- Sekretær vil ta naudsynte avklaringar med Ulvik herad i forkant av politisk 

handsaming. 

- Ein ynskjer å gje løyver for 2 år då ein no er i ei brytningstid med stort fokus på tiltak 

for å redusere motorisert ferdsel i villreinomåder. Tiltaksplanar for villreinen  i 

Nordfjella (ref Kvalitetsnorm) er nært foreståande, og det er sannsynleg at 

tiltaksplanane vil innehalde anbefalingar for å redusere motorisert ferdsel.  

- Setninga «Slik det framgår i utgreiinga over, bør antalet nye løyver reduserast.», vert 

endra til: «Slik det framgår i utgreiinga over, bør antalet løyver reduserast til eit 

minimum». 

- Framlegg til uttale vert sendt styremedlemmer med kort svarfrist sidan det nærmar seg 

dato for politisk handsaming.  

 

 

31/23: Presisering av formuleringa «bag limit» i samband med småviltjakt 

Saksdokument: 

 

Saksutgreiing: 

Ved småviltjakt er det behov for ei presisering av formuleringa «bag limit – 2 ryper pr dag pr 

jeger». Innspelet er kome frå Fjellstyra på Hardangervidda AS og innebær behov for ei 

presisering slik at informasjonen ut til jegrane er presis og for at dagskvote gjennom jakt vert 

praktisert riktig. Det er også viktig at regelverket framstår som klart opp mot kontroll av jeger 

(jaktoppsyn).  

Spørsmålet er om bag limit på 2 ryper kan overførast til neste jaktdag. Dvs at eksempelvis 

dersom jegeren feller 0 ryper eine dagen, så kan bag limit frå denne dagen overførast til neste 

jaktdag, slik at jegeren då felle inntil 4 ryper. Dette er ikkje meininga. Dersom ein gjev høve 

til slik overføring, kan dette føre til lokalt stort jakttrykk ved at mange fuglar vert felt innanfor 

eit lite område over eit kort tidsrom. Dette er ikkje i tråd med intensjonen med «bag limit», 

nemleg å leggje opp til ein skånsom jaktutøving med eit lite/avgrensa uttak av fugl. Dessutan 

vert praktisering med mogelegheit for overføring vanskeleg å kontrollere for jaktoppsynet.  

2 ryper pr jeger pr dag må vere ein absolutt regel. Dvs at jegeren ikkje har høve til å overføre 

bag limit frå eine jaktdagen til neste.  

Framlegg til vedtak: 

Formuleringa på bag limit «2 ryper pr jeger pr dag» gjeld. Det vert lagt inn ei 

tilleggspresisering i samband med informasjon til jegrane, og på sjølve jaktkortet frå og med 

jakta 2024. Presisering slik: «Baglimt 2 ryper pr dag pr jeger kan ikkje overførast frå eine 

jaktdagen til neste jaktdag». For øvring gjeld framleis øvre grense på 5 ryper pr veke pr jeger, 

og 8 ryper pr sesong pr jeger. 

___________________________________________________________________________ 

Referat: 

Sekretær gjekk gjennom saka.  

  

Vedtak (sak 31/23): 

Framlegg til vedtak vart einstemmig vedteke. 

 

 

 

32/23: Eventuelt 

 

Referat: 

Det vart ikkje fremja saker. 

